Ձև N 3 
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը)



ԱՄՓՈՓԱԹԵՐԹ
ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 6-Ի N 772-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ էկոնոմիկայի նախարարություն
	25․04․2025թ․

	
	N 01/8920-2025

	Դիտողություններ և առաջարկություններ չկան։
	Ընդունվել է ի գիտություն։


	2. ՀՀ կրթության, գիտության, մշակույթի և սպորտի նախարարություն
	21․04․2025թ․

	
	N 01/9.1.1/11936-2025

	1. ՀՀ ազգային ժողովի կողմից 2024 թվականի դեկտեմբերի 4-ին ընդունված «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-499-Ն օրենքով գիտական հետազոտությունների և փորձարարական մշակումների աշխատանքներ իրականացնող տնտեսավարող սուբյեկտների համար սահմանվել է շահութահարկի ու եկամտային հարկի գծով արտոնություններ, որով պայմանավորված ընդունվել է ՀՀ կառավարության 2025 թվականի փետրվարի 13-ի N 195-Ն որոշումը (այսուհետ՝ Որոշում), որի 3-րդ կետով սահմանվել են գիտական հետազոտությունների և փորձարարական մշակումների չափանիշները:
Միաժամանակ Նախագծով առաջարկվում է փոփոխություն կատարել ՀՀ կառավարության 2017 թվականի հուլիսի 6-ի N 772-Ն որոշման մեջ և վերնագիրը շարադրել նոր խմբագրությամբ, որը կրկնում է Որոշման 3-րդ կետով հաստատված N 2 հավելվածի վերնագիրը։
Հաշվի առնելով, որ վերոնշյալ որոշումներով սահմանված չափանիշների իրավակարգավորումների շրջանակները տարբեր են, իսկ վերջիններիս վերնագրերը՝ նույնը, առաջարկում եմ Նախագծի և վերջինիս հավելվածի վերնագրերում «Գիտական» բառից առաջ լրացնել «Ավելացված արժեքի հարկից ազատվող» բառերը: 
Անհրաժեշտ է նաև Որոշման, ինչպես նաև վերջինիս կարգավորման շրջանակի մասին նշում կատարել Նախագծի հիմնավորման մեջ հակասությունները բացառելու նպատակով: 
Միաժամանակ տեղեկացնում եմ, որ «Գիտական և գիտատեխնիկական գործունեության մասին» օրենքում «հիմնարար գիտական հետազոտություններ», «կիրառական գիտական հետազոտություններ» և «փորձարարական մշակման աշխատանքներ» հասկացությունները` «Բարձրագույն կրթության և գիտության մասին» նոր օրենքի նախագծում ներառված են նոր ձևակերպումներով: 
	Ընդունվել է։
Նախագծի վերնագրում կատարվել է համապատասխան լրացում:

	3. ՀՀ պետական եկամուտների կոմիտե
	21․04․2025թ․

	
	N 01/3-1/27274-2025

	Դիտողություններ և առաջարկություններ չկան։
	Ընդունվել է ի գիտություն։


	4. ՀՀ արդարադատության նախարարություն
	27․05․2025թ․

	5. 
	N /27.3/23261-2025

	1. Նախագծի վերնագրից անհրաժեշտ է հանել «ՀՀ կառավարության որոշումը» բառերը, իսկ «ՀՀ կառավարության» բառերը փոխարինել «Հայաստանի Հանրապետության կառավարության» բառերով:
	Ընդունվել է։
Նախագծի վերնագրում կատարվել են համապատասխան փոփոխություններ:

	2. Նախագծի 1-ին կետն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասը, համաձայն որի՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:
	Ընդունվել է։
Նախագծի 1-ին կետում կատարվել է համապատասխան փոփոխություն:

	3. Որոշման վերնագիրը «Հայաստանի Հանրապետության հարկային օրենսգրքի 64-րդ հոդվածի 2-րդ մասի 3-րդ կետով և 121-րդ հոդվածի 6-րդ մասով նախատեսված արտոնությունների կիրառության նպատակով» ձևակերպման մասով ունի վերանայման կարիք՝ նկատի ունենալով այն, որ Որոշման նախաբանով արդեն իսկ հղում է կատարված Հայաստանի Հանրապետության հարկային օրենսգրքի (այսուհետ՝ Օրենսգիրք) 64-րդ հոդվածի 2-րդ մասի 3-րդ կետին և 121-րդ հոդվածի 6-րդ մասին: Բացի այդ, առկա է անհամապատասխանություն Որոշման վերնագրի և դրա 1-ին կետի ու հավելվածի վերնագրերում:
	Ընդունվել է մասնակի:
Նախագծի 1-ին կետում և դրա հավելվածի վերնագրում կատարվել է համապատասխան լրացում: Միաժամանակ, հայտնում ենք, որ նախագծի վերնագրում ՀՀ հարկային օրենսգրքի 64-րդ հոդվածի 2-րդ մասի 3-րդ կետին և 121-րդ հոդվածի 6-րդ մասին հղում է կատարվել այն նպատակով, որ հետագա կիրառության ընթացքում տարընկալումներ չառաջանան՝ հաշվի առնելով նաև այն, որ ՀՀ կառավարության 2025 թվականի փետրվարի 13-ի թիվ 195-Ն որոշման 3-րդ կետով սահմանված թիվ 2 հավելվածով նույնպես սահմանված են գիտական հետազոտությունների և փորձարարական մշակումների չափանիշներ։


	4. Հավելվածով սահմանվում են գիտական հետազոտությունների և փորձարարական մշակումների չափանիշները: Այս առումով, հարկ է նկատի ունենալ, որ Հայաստանի Հանրապետության կառավարության 2025 թվականի փետրվարի 13-ի թիվ 195-Ն որոշման 2-րդ հավելվածով նույնպես սահմանվում են գիտական հետազոտությունների և փորձարարական մշակումների չափանիշները, ուստի շփոթություն չառաջանալու նպատակով Հավելվածի վերնագիրն ունի վերանայման կարիք:
	Ընդունվել է:
Նախագծի հավելվածի վերնագրում կատարվել է լրացում:

	5. Որոշման 2-րդ կետով սահմանվում է, որ Հայաստանի Հանրապետության հարկային օրենսգրքի 121-րդ հոդվածի 6-րդ մասի կիրառության իմաստով՝ գիտական հետազոտությունների և փորձարարական մշակումների վրա կատարվող ծախսերը համախառն եկամտից նվազեցվում են, եթե գիտական հետազոտությունների կամ փորձարարական մշակումների համար վճարվող գումարներն առանձնացված են պատվիրատուի և կատարողի միջև կնքվող պայմանագրերում և (կամ) պատվիրատուի և կատարողի միջև կազմվող՝ Հայաստանի Հանրապետության հարկային օրենսգրքի 55-րդ հոդվածի 2-րդ մասի 1-5-րդ կետերով սահմանված հաշվարկային փաստաթղթերում:
Այս առումով, հարկ է նկատի ունենալ, որ Օրենսգրքի 121-րդ հոդվածի 6-րդ մասով սահմանվում է, որ  ռեզիդենտ շահութահարկ վճարողի և մշտական հաստատության միջոցով Հայաստանի Հանրապետությունում գործունեություն իրականացնող ոչ ռեզիդենտ շահութահարկ վճարողի հարկման բազայի որոշման նպատակով համախառն եկամուտը նվազեցվում է անմիջականորեն շահութահարկ վճարողի կողմից կամ նրա պատվերով իրականացվող՝ Կառավարության սահմանած չափանիշներին համապատասխանող գիտական հետազոտությունների և փորձարարական մշակումների աշխատանքների վրա կատարվող ծախսերի չափով` այդ ծախսերի կատարման հարկային տարվա ընթացքում ամբողջովին։
Հաշվի առնելով Օրենսգրքի վերոնշյալ կարգավորումը և այն, որ Նախագծին կից ներկայացված հիմնավորման մեջ Որոշման 2-րդ կետի վերաբերյալ, ինչպես նաև մի շարք այլ կարգավորումների վերաբերյալ մանրամասն հիմնավորումները բացակայում են, և հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը` գտնում ենք, որ Նախագիծն ունի լրացուցիչ հիմնավորման կարիք:
	Ընդունվել է:
Նախագծի ընդունման հիմնավորման մեջ կատարվել է համապատասխան լրացում:

	6. Որոշման 2-րդ կետով սահմանված «և (կամ)» բառերն առաջարկում ենք փոխարինել «և» կամ «կամ» բառով՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 5-րդ մասը, համաձայն որի՝  եթե նորմատիվ իրավական ակտում նշված նորմի կիրառումը պայմանավորված է ստորակետերով կամ «և» կամ «ու», ինչպես նաև «կամ» շաղկապով բաժանված պայմաններով, ապա ստորակետերով կամ «և» կամ «ու» շաղկապներով բաժանված պայմանների մասով այդ նորմի կիրառման համար անհրաժեշտ է բոլոր պայմանների առկայությունը, իսկ «կամ» շաղկապով բաժանված պայմանների մասով բավական է թվարկված պայմաններից առնվազն մեկի առկայությունը:
	Ընդունվել է:
Նախագծի 2-րդ կետում «և (կամ)» բառերը փոխարինվել են «կամ» բառով:

	7. Հավելվածի 2-րդ կետով սահմանվող «ընդլայնման (կիրառման)» և «ստացման (կիրառման)» ձևակերպումներն ունեն վերանայման կարիք՝ նկատի ունենալով «Գիտական և գիտատեխնիկական գործունեության մասին» օրենքի 1-ին հոդվածի 1-ին մասի 1-ին կետը և «Նորմատիվ իրավական ակտերի մասին» օրենքի 15-րդ հոդվածի 2-րդ մասը, որի համաձայն.
«Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:»:
	Ընդունվել է:
Նախագծի հավելվածի 2-րդ կետը խմբագրվել է:

	8. Հավելվածի 3-րդ կետի «ա.» պարբերության մեջ «պատրաստումը (վերապատրաստումը)» բառերն առաջարկում ենք փոխարինել «պատրաստման և վերապատրաստման» բառերով՝ նկատի ունենալով Օրենսգրքի 121-րդ հոդվածի 7-րդ մասի 2-րդ կետը:
	Ընդունվել է:
Նախագծի հավելվածի 3-րդ կետի «ա.» պարբերությունը խմբագրվել է:

	9. Հավելվածի 3-րդ կետի «գ.» պարբերության մեջ իրավական որոշակիության ապահովման առումով անհրաժեշտ է հստակեցնել «ընդհանուր նշանակության տեղեկություններ» հասկացությունը:
Սույն դիտողությունը վերաբերում է նաև Հավելվածի 3-րդ կետի «ը.» պարբերությանը և «թ.» պարբերության «և այլ» ձևակերպմանը:
	Չի ընդունվել:
Նախ, հայտնում ենք, որ մինչև 2024 թվականի դեկտեմբերի 4-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-499-Ն ՀՀ օրենքով կատարված փոփոխությունները նշյալ ձևակերպումը սահմանված է եղել ՀՀ հարկային օրենսգրքի 121-րդ հոդվածի 6-րդ մասով և գործնական կիրառության ընթացքում խնդիրներ չի առաջացել։
Բացի այդ, նշյալ ձևակերպումը առավել հստակեցնելու պարագայում կարող է ստացվել այնպես, որ մի շարք դեպքերում տեղեկությունների հավաքումը և մշակումը ընկալվի որպես գիտական հետազոտությունների և փորձարարական մշակումների աշխատանքների կատարում, ինչը չի համապատասխանի արտոնության նպատակադրմանը։ Մյուս կողմից, գործնականում հարցեր առաջանալու դեպքում կարող է լիազոր պետական մարմինների կողմից մեկնաբանվել այս կամ այն տեղեկությունների հավաքումը և մշակումը արդյոք համարվում է ընդհանուր նշանակության տեղեկություններ հավաքում և մշակում, թե ոչ։
Նույն դիտարկումը վերաբերում է նաև նախագծում կիրառված՝ այլ ձևակերպումներին։

	10. Հավելվածի 3-րդ կետի ենթակետերն անհրաժեշտ է համարակալել արաբական թվանշաններով և տեքստից բաժանել փակագիծ կետադրական նշանով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, որի համաձայն.
«Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով:»:
	Ընդունվել է:
Հավելվածի 3-րդ կետի ենթակետերի համարակալումը խմբագրվել է:

	11. Նախագծի 2-րդ կետով սահմանվում է, որ սույն որոշումն ուժի մեջ է մտնում պաշտոնական հրապարակման օրվան հաջորդող օրվանից և տարածվում է 2025 թվականի հունվարի 1-ից ծագած հարաբերությունների վրա:
Հաշվի առնելով Նախագծով սահմանված կարգավորումները, և հիմք ընդունելով Հայաստանի Հանրապետության Սահմանադրության 73-րդ հոդվածի 1-ին մասը, որի համաձայն՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն՝ գտնում ենք, որ Նախագծին հետադարձ ուժ տալն ունի վերանայման կարիք: 
	Ընդունվել է:
Սահմանվել է, որ որոշման 1-ին կետով խմբագրվող՝ Հայաստանի Հանրապետության կառավարության 2017 թվականի հուլիսի 6-ի N 772-Ն որոշման 1-ին կետով սահմանված հավելվածի 3-րդ կետը Հայաստանի Հանրապետության հարկային օրենսգրքի 64-րդ հոդվածի 2-րդ մասի 3-րդ կետի կիրառության մասով ուժի մեջ է մտնում որոշման պաշտոնական հրապարակման օրը ներառող ամսվան հաջորդող ամսվա 1-ից: 

	6. ՀՀ վարչապետի աշխատակազմ
	28․07․2025թ․

	7. 
	N 02/16.2/24497-2025

	1. Նախագծում պահպանված չեն «Նորմատիվ իրավական ակտերի մասին» օրենքի պահանջները, մասնավորապես՝ նախաբանում բացակայում է իրավական հիմքին հղումը, բացի այդ, նախագծի վերնագիրն անհրաժեշտ է վերանայել, այն համապատասխանեցնելով ՀՀ հարկային օրենսգրքի ձևակերպումներին (նշենք նաև, որ վերաբերելի կիրարկող ակտում (ՀՀ վարչապետի 2025 թվականի հունվարի 24-ի N 63-Ա որոշում) հիշյալ նախագծի ներկայացման մասով հիշատակում առկա չէ):
	Ընդունվել է մասնակի։
Նախագծի նախաբանը լրացվել է համապատասխան իրավական հիմքի հղումներով: 
Նախագծի վերնագրի առնչությամբ տեղեկացնում ենք, որ վերնագրում հղում է կատարված ՀՀ հարկային օրենսգրքի համապատասխան հոդվածներին, որոնց կիրառության ժամանակ անհրաժեշտ է առաջնորդվել գիտական հետազոտությունների և փորձարարական մշակումների՝ նախագծով սահմանվող չափանիշներով:
ՀՀ վարչապետի 2025 թվականի հունվարի 24-ի N 63-Ա որոշման մեջ նախագծի ներկայացման մասով հիշատակում առկա չլինելու վերաբերյալ հայտնում ենք, որ ի սկզբանե նախագծով սահմանվող չափանիշները նախատեսվում էր սահմանել ՀՀ վարչապետի 2025 թվականի հունվարի 24-ի N 63-Ա որոշման 1-ին կետով հաստատված հավելվածով սահմանված ցանկի 3-րդ կետով նախատեսված ՀՀ կառավարության (ընդունվել է ՀՀ կառավարության 2025 թվականի փետրվարի 13-ի N 195-Ն որոշմամբ) որոշման շրջանակում։
ՀՀ կառավարության 2025 թվականի փետրվարի 13-ի N 195-Ն որոշման մշակման ընթացքում նպատակահարմար համարվեց սահմանել գիտական հետազոտությունների և փորձարարական մշակումների աշխատանքների խիստ չափանիշներ՝ հաշվի առնելով նաև դրանց համար նախատեսված հարկային արտոնությունների լայն շրջանակը։
Արդյունքում, այդ խիստ չափանիշները ՀՀ հարկային օրենսգրքի 64-րդ հոդվածի 2-րդ մասի 3-րդ կետով և 121-րդ հոդվածի 6-րդ մասով սահմանված արտոնությունների նկատմամբ կիրառելը կնշանակեր, որ էականորեն կրճատվում են գործող հարկային արտոնությունների շրջանակը, ինչն ի սկզբանե նախատեսված չէր:
Որից հետո, որոշվեց ՀՀ հարկային օրենսգրքի 64-րդ հոդվածի 2-րդ մասի 3-րդ կետով և 121-րդ հոդվածի 6-րդ մասով սահմանված արտոնությունների կիրառման նպատակով գիտական հետազոտությունների և փորձարարական մշակումների աշխատանքների չափանիշները սահմանել առանձին որոշմամբ:

	2. Նախագծի 2-րդ կետի համաձայն՝ որոշումն ուժի մեջ է մտնում պաշտոնական հրապարակման օրվան հաջորդող օրվանից և տարածվում է 2025 թվականի հունվարի 1-ից ծագած հարաբերությունների վրա: Գտնում ենք, որ նախագծին հետադարձ ուժ տալը ծանրակշիռ հիմնավորման անհրաժեշտություն ունի՝ հաշվի առնելով ներքոշարադրյալը՝
1)   նոր խմբագրությամբ շարադրվող որոշման հավելվածի 3-րդ կետով նախատեսվում է աշխատանքների ցանկ (թվով 9), որոնք դիտարկվող որոշման իմաստով այլևս չեն ներառվելու գիտական հետազոտությունների և  փորձարարական մշակումների աշխատանքներում, հետևաբար՝ դրանց նկատմամբ արտոնություններ չեն կիրառվելու,
2)   «Նորմատիվ իրավական ակտերի մասին» օրենքով նախատեսվում է անձի իրավական վիճակը բարելավող նորմատիվ իրավական ակտերի դեպքում՝ ակտում անցումային դրույթներ նախատեսելու հնարավորություն (ինչը տվյալ դեպքում այդպես չէ):
	Ընդունվել է:
Սահմանվել է, որ որոշման 1-ին կետով խմբագրվող՝ Հայաստանի Հանրապետության կառավարության 2017 թվականի հուլիսի 6-ի N 772-Ն որոշման 1-ին կետով սահմանված հավելվածի 3-րդ կետը Հայաստանի Հանրապետության հարկային օրենսգրքի 64-րդ հոդվածի 2-րդ մասի 3-րդ կետի կիրառության մասով ուժի մեջ է մտնում որոշման պաշտոնական հրապարակման օրը ներառող ամսվան հաջորդող ամսվա 1-ից:



